
〈無人續竹枝歌。　年來世念掃除盡。猶有閑吟頗自奇。安得陟釐九萬箇。爲君盡寫暮春詩。　雜題　松肪釀酒石根醉。槲葉作衣雲外行。指㸃人〉

〈間獨長歎。秋風又到洛陽城。　山家貧甚亦支撑。時撫桐孫一𠕂行。朝甑米空烹芋粥。夜缸油盡㸃松明。　羊裘老人只念𡚖。安用星辰動紫㣲。洛〉

〈陽城中市兒眼。情知不識釣魚磯。　黍醅新壓野雞肥。茅店酣歌送落暉。人道山僧最無事。憐渠猶趂暮鍾𡚖。　釣魚吹笛本閑身。正坐㣲官白髮〉

〈新著屐此生猶幾緉。可令復踏九衢塵。　山光染黛朝如涇。川氣鎔銀暮不收。詩料滿前誰領略。時時來倚水邉樓。　雜詩絶句世味漸闌如嚼〉

〈蠟。惟詩直恐死方休。四時風月元無盡。萬里江山更擬游。　一身頂踵無非病。兩飯韲鹽亦闕供。正可清言學夷甫。不須豪氣似元龍。　枳籬莎徑〉

〈入荆扉。中有村翁百結衣。誰識新年歡喜事。一鷄一犬伴東𡚖。　鷄犬皆實事。身似匡廬老病僧。閉門一衲坐騰騰。雨聲驚覺長安夣。惆悵西䆫夜〉

〈半燈。　戯題　莫輕凡骨未飛騰。要勝人間粥飯僧。山路近行猶百里。酒柸一舉必三升。　戯書觸目　貍奴閑占熏籠卧。燕子横穿翠徑飛。我亦〉

〈人間好事者。憑攔小立試單衣。　古風　犧象薦清廟。餘才棄溝中。二者雖甚逺。殘生其實同。人當貴其身。豈復論窮通。寧爲原上草。一寸摇春風。〉

〈木生雖拱把。鮮不困斧斤。枯朽或可全。又以郷故焚。嘉禾終銍艾。豈獨草見耘。此理講已熟。要當尊所聞。　擬古　牛跡可使圜。羊角可使直。惟〉

〈使剛者柔造物不可得。世方貴輭熟。剛實不可爲。爲剛死道傍。已矣何所悲。君㸔一釣絲。能得幾日絡。君思幾州鐵。打此一大錯。目前豈不快。後〉

〈悔將奈何。我非通神明。比汝更事夕。　寧忍千日飢。野葛不可烹。寧枉百里途。捷徑不可行。自古風俗壞。善士亦淪胥。橘柚禹包貢。後世稱木奴。〉

〈坐卧北䆫下。百事廢不治。脫粟與大布。衣食裁自支温飽豈不欲。違道予心悲。地不見先人。所冀向有辭。　古意　千金募　戰士。萬里築長城。何〉

〈時青塚月。却照漢家營。　夜泊武昌城。江流千丈清。寧爲鴈奴逺。不作鶴謀生。　戯作絶句以唐人句終之。　雨細穿梅塢。風和上柳橋。山居無曆〉

〈日。今日是何朝。　回頭問童子。今夕是何年。静對煎茶竈。閑䟽洗藥泉。客從城中來。　客從城中來。相視慘不悅。引杯撫長劔。慨歎故未㓕。我亦〉

〈爲悲憤。共論到明發。向來酣闘時。人情願少歇。及今數十秋。復謂須𡻕月諸將爾何心。安坐望旄節。謝徐志父帳幹惠詩編。　平生聞若人。筆墨〉


〈極奇峭。相望二千里。安得接談笑。一朝獲其詩。驚喜踰素料。夜䆫取吟諷。寒灯耿相照。春容清廟歌。縹緲蘇門嘯。蹴天浙江濤。照野楚山燒。每篇十〉

